
A) Berdoa dengan Asmaul ul Husna (nama-nama Allah yang indah)  
 
Adalah sunnah yang sangat digalakkan kerana ia merupakan salah satu adab dan jalan 
agar doa dikabulkan Allah SWT. 
 
B) Dalil 
 
Allah SWT berfirman: 
 

ِ لِلَّه لْأَسْمَآءُ وَ بِهَا فَٱدْعُوهُ ٱلْحُسْنَىٰ ٱ  ۖ 
 
"Dan Allah mempunyai nama-nama yang baik (yang mulia), maka serulah (dan berdoalah) 
kepada-Nya (dengan menyebut nama-nama itu)"  (Al A'raf 7:180) 
 
Daripada Abi Umamah RA, bahawa Rasulullah SAW bersabda: 
  

ِ اسْمُ لْأَعْظَمُ اللَّه ثٍ: سُوَرٍ فِي أَجَابَ بِهِ دُعِيَ إِذَا الَّذِي ا وَطه عِمْرَانَ، وَآلِ الْبَقَرَةِ، ثَلَا  
 
“Nama Allah yang Agung apabila kita berdoa dengannya akan dimustajab (oleh Allah SWT) 
ada di dalam tiga surah al-Baqarah, al-Imran dan Thaha”.  
(HR Ibn Majah, no.3846 dinilai hasan oleh al-Albani) 
 
C) Panduan Berdoa dengan Asmaul ul Husna 
 

1.​ Pilih Nama yang Sesuai (Tawassul): Sesuaikan nama Allah dengan permintaan 
anda (contoh: memohon rezeki dengan nama Ar-Razzaq).  
 

2.​ Adab Memohon: Mulakan dengan memuji Allah, berselawat ke atas Nabi 
Muhammad SAW, barulah sebutkan nama-Nya dan nyatakan hajat anda dengan 
jelas. 
 

3.​ Pilihan Waktu Mustajab: Berdoalah pada waktu-waktu yang afdhal seperti sepertiga 
malam terakhir, di antara azan dan iqamah, atau ketika sujud dalam solat. 

 
D) Contoh Doa Berserta Asmaul ul Husna 
 

●​ Memohon Keampunan: 
 
Ya Allah, Ya Ghaffar (Maha Pengampun), ampunilah segala dosa-dosaku dan 
rahmatilah aku. 

 
●​ Memohon Rezeki: 

 
Ya Allah, Ya Razzaq (Maha Pemberi Rezeki), kurniakanlah kepadaku rezeki yang 
halal, luas, dan berkat. 

 
●​ Memohon Kesembuhan: 

 
Ya Allah, Ya Syafi (Maha Penyembuh), sembuhkanlah penyakit yang sedang aku 
alami ini dengan kesembuhan yang sempurna dan tidak meninggal bekas. 

 
●​ Memohon Petunjuk / Ketenangan: 

 



Ya Allah, Ya Hadi (Maha Pemberi Petunjuk), tunjukkanlah aku jalan yang benar dan 
tenangkanlah hatiku. 

 
E) Daftar 99 Asmaul ul Husna dan beserta makna-Nya. 
 
Asmaul Husna adalah 99 nama Allah SWT yang agung dan indah. Memahami dan 
mengamalkannya dalam doa sehari-hari sangat dianjurkan bagi umat Islam, karena 
merupakan cerminan dari sifat, kebesaran, dan kesempurnaan-Nya. 
 
1.​ Ar Rahman (الرحمن) - Yang Maha Pengasih 
2.​ Ar Rahim (الرحيم) - Yang Maha Penyayang 
3.​ Al Malik (الملك) - Yang Maha Merajai 
4.​ Al Quddus (القدوس) - Yang Maha Suci 
5.​ As Salam (السلام) - Yang Maha Memberi Kesejahteraan 
6.​ Al Mu'min (المؤمن) -Yang Maha Memberi Keamanan 
7.​ Al Muhaimin (المهيمن) -Yang Maha Mengatur 
8.​ Al Aziz (العزيز) - Yang Maha Perkasa 
9.​ Al Jabbar (الجبار) - Yang Memiliki Mutlak Kegagahan 
10.​ Al Mutakabbir (المتكبر) -Yang Maha Megah 
11.​ Al Khaliq (الخالق) - Yang Maha Pencipta 
12.​ Al Bari (البارئ) - Yang Maha Melepaskan 
13.​ Al Mushawwir (المصور) - Yang Maha Membentuk Rupa 
14.​ Al Ghaffar (الغفار) - Yang Maha Pengampun 
15.​ Al Qahhar (القهار) - Yang Maha Menundukkan 
16.​ Al Wahhab (الوهاب) - Yang Maha Pemberi Karunia 
17.​ Ar Razzaq (الرزاق) - Yang Maha Pemberi Rezeki 
18.​ Al Fattah (الفتاح) - Yang Maha Pembuka Rahmat 
19.​ Al Alim (العليم) - Yang Maha Mengetahui 
20.​ Al Qabidh (القابض) - Yang Maha Menyempitkan 
21.​ Al Basith (الباسط) - Yang Maha Melapangkan 
22.​ Al Khafidh (الخافض)- Yang Maha Merendahkan 
23.​ Ar Rafi' (الرافع) - Yang Maha Meninggikan 
24.​ Al Mu'izz (المعز) - Yang Maha Memuliakan 
25.​ Al Mudzil (المذل) - Yang Maha Menghinakan 
26.​ As Sami' (السميع) - Yang Maha Mendengar 
27.​ Al Bashir (البصير) - Yang Maha Melihat 
28.​ Al Hakam (الحكم) - Yang Maha Menetapkan 
29.​ Al Adl (العدل) - Yang Maha Adil 
30.​ Al Lathif (اللطيف) - Yang Maha Lembut 
31.​ Al Khabir (الخبير) - Yang Maha Mengenal 
32.​ Al Halim (الحليم) - Yang Maha Penyantun 
33.​ Al Azhim (العظيم) - Yang Maha Agung 
34.​ Al Ghafur (الغفور) - Yang Maha Pengampun 
35.​ As Syakur (الشكور) - Yang Maha Pembalas Budi 
36.​ Al Ali (العلى) - Yang Maha Tinggi 
37.​ Al Kabir (الكبير) - Yang Maha Besar 
38.​ Al Hafizh (الحفيظ) - Yang Maha Memelihara 
39.​ Al Muqit (المقيت) - Yang Maha Pemberi Kecukupan 
40.​ Al Hasib (الحسيب) - Yang Maha Membuat Perhitungan 
41.​ Al Jalil (الجليل) - Yang Maha Luhur 
42.​ Al Karim (الكريم) -Yang Maha Pemurah 
43.​ Ar Raqib (الرقيب) - Yang Maha Mengawasi 
44.​ Al Mujib (المجيب) - Yang Maha Mengabulkan 
45.​ Al Wasi' (الواسع) - Yang Maha Luas 



46.​ Al Hakim (الحكيم) - Yang Maha Bijaksana 
47.​ Al Wadud (الودود) - Yang Maha Pencinta 
48.​ Al Majid (المجيد) - Yang Maha Mulia 
49.​ Al Ba'its (الباعث) - Yang Maha Membangkitkan 
50.​ As Syahid (الشهيد) - Yang Maha Menyaksikan 
51.​ Al Haqq (الحق) - Yang Maha Benar 
52.​ Al Wakil (الوكيل) - Yang Maha Memelihara 
53.​ Al Qawiy (القوى) - Yang Maha Kuat 
54.​ Al Matin (المتين) - Yang Maha Kokoh 
55.​ Al Wali (الولى) - Yang Maha Melindungi 
56.​ Al Hamid (الحميد) - Yang Maha Terpuji 
57.​ Al Muhshi (المحصى) - Yang Maha Mengkalkulasi 
58.​ Al Mubdi (المبدئ) - Yang Maha Memulai 
59.​ Al Mu'id (المعيد) - Yang Maha Mengembalikan 
60.​ Al Muhyi (المحيى) - Yang Maha Menghidupkan 
61.​ Al Mumit (المميت) - Yang Maha Mematikan 
62.​ Al Hayy (الحي) - Yang Maha Hidup 
63.​ Al Qayyum (القيوم) - Yang Maha Mandiri 
64.​ Al Wajid (الواجد) - Yang Maha Penemu 
65.​ Al Majid (الماجد) - Yang Maha Mulia 
66.​ Al Wahid (الواحد) - Yang Maha Esa 
67.​ Al Ahad (الاحد) - Yang Maha Esa 
68.​ As Shamad (الصمد) - Yang Maha diPerlukan 
69.​ Al Qadir (القادر) - Yang Maha Menentukan 
70.​ Al Muqtadir (المقتدر) = Yang Maha Berkuasa 
71.​ Al Muqaddim (المقدم) = Yang Maha Mendahulukan 
72.​ Al Mu'akhkhir (المؤخر) = Yang Maha Mengakhirkan 
73.​ Al Awwal (الأول) - Yang Maha Awal 
74.​ Al Akhir (الآخر) - Yang Maha Akhir 
75.​ Az Zhahir (الظاهر) - Yang Maha Nyata 
76.​ Al Bathin (الباطن) - Yang Maha Ghaib 
77.​ Al Wali (الوالي) - Yang Maha Memerintah 
78.​ Al Muta'ali (المتعالي) - Yang Maha Tinggi 
79.​ Al Barr (البر) - Yang Maha Penderma 
80.​ At Tawwab (التواب) - Yang Maha Penerima Tobat 
81.​ Al Muntaqim (المنتقم) - Yang Maha Pemberi Balasan 
82.​ Al Afuww (العفو) - Yang Maha Pemaaf 
83.​ Ar Ra'uf (الرؤوف) - Yang Maha Pengasuh 
84.​ Malikul Mulk ( الملك مالك ) - Penguasa Kerajaan (Semesta) 
85.​ Dzul Jalali Wal Ikram ( والإكرام الجلال ذو ) - Pemilik Kebesaran dan Kemuliaan 
86.​ Al Muqsith (المقسط) - Yang Maha Adil 
87.​ Al Jami' (الجامع) - Yang Maha Mengumpulkan 
88.​ Al Ghani (الغنى) - Yang Maha Kaya 
89.​ Al Mughni (المغنى) - Yang Maha Pemberi Kekayaan 
90.​ Al Mani' (المانع) - Yang Maha Mencegah 
91.​ Ad Dharr (الضار) - Yang Maha Penimpa Kemudharatan 
92.​ An Nafi' (النافع) - Yang Maha Memberi Manfaat 
93.​ An Nur (النور) - Yang Maha Bercahaya 
94.​ Al Hadi (الهادي) - Yang Maha Pemberi Petunjuk 
95.​ Al Badi' (البديع) - Yang Maha Pencipta Tiada Bandingannya 
96.​ Al Baqi (الباقي) - Yang Maha Kekal 
97.​ Al Warits (الوارث) - Yang Maha Pewaris 
98.​ Ar Rasyid (الرشيد) - Yang Maha Pandai 
99.​ As Shabur (الصبور) - Yang Maha Penyabar  
 



 
F) Contoh-contoh berdoa dengan Asmaul Husna 
 
1.  Ya Allah! Ya Rahman, Ya Rahim (Yang Maha Pengasih dan Maha Penyayang)  
Kasihanilah kami ya Allah, kami sangat-sangat mengharapkan belas kasihan daripada-Mu 
ya Allah. 
 
2.  Ya Allah! Ya Malik, (Yang Maha Merajai) 
Kepimpinan-Mu adalah yang terbaik dan akan membawa kepada kebaikan, tidak ada yang 
lebih baik kepimpinan-Nya melainkan hanya Dikau. Kami redha menjadikan-Mu sebagai 
Pemimpin kami, yang lebih berhak dipatuhi daripada segala pemimpin yang lain. 
 
3.  Ya Allah! Ya Quddus, (Yang Maha Suci) 
Dikaulah Tuhan yang suci daripada segala kelemahan dan mentaati hanya kepada-Mu tidak 
akan merugikan kami. Sesungguhnya segala pengharapan yang dicurahkan kepada selain 
Dikau selalu mengecewakan; Kami redha mempertuhankan Dikau Zat yang Maha suci. 
 
4.  Ya Allah! Ya Salam, (Yang Maha Selamat)  
Berikanlah keselamatan kepada kami dan ahli keluarga kami. Peliharalah kami semua 
daripada segala macam kejahatan dan keburukan. Selamatkanlah kami dengan kebesaran 
nama-Mu ini daripada segala bencana dunia dan akhirat 
 
5.  Ya Allah! Ya Mukmin, (Yang Maha Aman) 
Amankanlah kami daripada segala yang kami takuti. Amankanlah ahli keluarga kami 
daripada segala sengketa, amankanlah kejiranan kami, amankanlah kawasan kami dan 
amankanlah negara kami daripada segala kejahatan dan keburukan.  
 
6.  Ya Allah! Ya Muhaimin, (Yang Maha Memelihara) 
Peliharalah kami daripada segala yang tidak kami kehendaki. Peliharalah kami daripada 
segala yang keji, peliharalah kami daripada segala penyakit dan iri, peliharalah kami 
daripada hasad dan dengki. Sesungguhnya sesiapa yang dipelihara oleh-Mu akan 
selamatlah daripada segala yang tidak baik. 
 
7.  Ya Allah! Ya Aziz, (Yang Maha Mulia) 
Dikaulah yang termulia, agama-Mu adalah mulia, Nabi-Mu adalah mulia, kitab-Mu adalah 
mulia, maka masukkanlah kami di kalangan hamba-Mu yang mulia. 
 
8.  Ya Allah! Ya Jabbar, (Yang Maha Perkasa) 
Bantulah kami yang lemah ini, mengatasi segala muslihat mereka yang memusuhi kami.  
 
9.  Ya Allah! Ya Mutakabbir, (Yang Maha Megah) 
Dikaulah berhak untuk memiliki sifat ini, kerana tidak ada yang lebih hebat daripada Dikau, 
maka jauhkanlah kami daripada sifat bermegah-megah hingga menyebabkan kami berhak 
menerima kemurkaan-Mu. 
 
10.  Ya Allah! Ya Khaliq, (Yang Maha Pencipta),  
Ciptakanlah untuk kami yang terbaik, ciptakanlah zuriat yang baik untuk kami. 
 
11.  Ya Allah! Ya Bari’, (Yang Maha Pembuat) 
Buatkanlah untuk kami apa sahaja yang baik untuk kami dunia dan akhirat dan jauhkan 
daripada kami segala apa yang akan membinasakan kami. 
 
12.  Ya Allah! Ya Mushawwir, (Yang Maha Pembentuk) 



Bentuklah untuk kami akan zuriat yang beriman kepada-Mu, 
 
13.  Ya Allah! Ya Ghaffar, (Yang Maha Pengampun) 
Kami mohon keampunan-Mu, ampunilah kami ya Allah, seandainya Dikau tidak 
mengampunkan kami, pastilah kami akan sengsara dunia dan akhirat. 
 
14.  Ya Allah! Ya Qahhaar, (Yang Maha Pemaksa), 
Kasihanilah kami, dan jangan Dikau paksa kami melakukan sesuatu yang kami tidak mampu 
melakukannya, janganlah Dikau paksakan kepada kami ujian yang terlalu berat untuk kami. 
 
15.  Ya Allah! Ya Wahhab, (Yang Maha Pemberi Karunia) 
Wahai Tuhan yang Maha Pemberi, berikanlah kepada kami yang kami perlukan, (sebutkan 
apa yang diperlukan), sesungguhnya apa yang Dikau berikan, tidak ada siapa yang dapat 
menghalang, dan apa sahaja yang tidak Dikau berikan, tidak ada siapa yang dapat 
memberinya. 
 
16.  Ya Allah! Ya Razzaq,(Yang Maha Pemberi Rezeki),   
Cukupkanlah keperluan kami, cukupkanlah keperluan anak-anak kami, cukupkanlah 
keperluan ahli keluarga kami, janganlah sampai kami terpaksa meminta-minta akibat 
daripada kekurangan rezeki. 
 
17.  Ya Allah! Ya Fattaah, (Yang Maha Pembuka), 
Bukakanlah untuk kami kejayaan dalam apa jua usaha kami yang baik, bukakanlah pintu 
kefahaman kami dalam beragama. 
 
18.  Ya Allah! Ya Alim, (Yang Maha Mengetahui),  
Dikau mengetahui sesuatu yang kami tidak ketahui, Dikau ketahui apa yang ada di dalam 
hati-hati hamba-hamba-Mu, berikanlah kepada kami apa yang Dikau ketahui baik untuk 
kami dunia dan akhirat, jauhkanlah dari kami apa-apa yang Dikau ketahui tidak baik untuk 
kami dunia dan juga akhirat. 
 
19.  Ya Allah! Ya Qaabidh, (Yang Maha Pencabut),  
Cabutlah segala keburukan yang ada pada kami, dan janganlah Dikau cabut nikmat yang 
Dikau telah berikan kepada kami lantaran daripada kelalaian dan kesilapan kami, 
sesungguhnya akan binasalah kami tanpa nikmat daripada-Mu. 
 
20.  Ya Allah! Ya Baasith, (Yang Maha Meluas) 
Kuasa-Mu adalah luas, nikmat-Mu adalah luas, Rahmat-mu adalah luas, segala-gala 
kepunyaan-Mu adalah luas, luaskan Rahmat-Mu kepada kami, luaskan pemberian-Mu 
kepada kami, luaskanlah pemeliharaan-Mu kepada kami. 
 
21. Ya Allah! Ya Khaafidh,(Yang Maha Menjatuhkan),  
Dikau akan menjatuhkan siapa yang Dikau kehendaki, maka jatuhkanlah mereka yang 
berniat mengkhianati kami, Dikaulah maha segala-galanya dan kami tidak ada kuasa dan 
upaya. 
 
22.  Ya Allah! Ya Rafi’,((Yang Maha Mengangkat 
Angkatlah derajat kami disisi-Mu, angkatlah darjat kami di dunia dan juga di akirat.  
 
23. Ya Allah! Ya Mu’iz, (Yang Maha Memuliakan),  
Dikau memuliakan sesiapa yang Dikau kehendaki, maka muliakanlah kami di dunia dan 
akhirat. 
 



24. Ya Allah! Ya Mudzil, (Yang Maha Penghina), 
Tidak akan mulia orang yang Dikau hina dan tidak akan hina orang yang Dikau muliakan, 
maka kepada Dikaulah tempat kami menaruh pengharapan kami; Sesungguhnya Dikau 
tidak akan mensia-siakan kami, janganlah Dikau masukkan kami di kalangan mereka yang 
hina. 
 
25. Ya Allah! Ya Sami’,(Yang Maha Mendengar), 
Dengarkan segala rintihan kami, dengarlah segala doa dan permintaan kami, janganlah 
Dikau palingkan diri-Mu daripada kami, lantaran daripada kederhakaan kami dan ampunilah 
kami. 
 
26. Ya Allah! Ya Basir, (Yang Maha Melihat),  
Dikau melihat siang dan malam, Dikau melihat gelap dan terang, kepada-Mulah kami 
menyerahkan diri kami, kami lemah tanpa penglihatan-Mu, Dikau dengarkanlah untuk kami 
apa yang baik untuk kami, Dikau lihatkan untuk kami apa sahaja yang baik untuk kami, 
siang dan malam, gelap dan terang. 
 
27.  Ya Allah! Ya Hakam,(Yang Maha Penentu Hukum) 
Segala hukum-hukum-Mu adalah yang paling adil, hukumkan yang baik untuk kami, dan 
hukumkanlah yang sebaliknya untuk mereka yang berniat jahat kepada kami. Dikaulah yang 
Maha Menghukum,  jauhkanlah kami daripada mendapatkan hukuman yang buruk 
daripada-Mu. 
 
28. Ya Allah! Ya A’dl, (Yang Maha Adil),  
Tidak ada yang lebih Adil daripada-Mu, kepada Keadilan-Mu kami beriman, jadikanlah kami 
orang yang adil, jadikanlah kami ibu bapa yang adil, jadikanlah kami di kalangan mereka 
yang sentiasa bersikap adil. 
 
29. Ya Allah! Ya Latif, (Yang Maha Lembut) 
lembutkanlah hati kami, lembutkanlah hati fulan bin fulan (sebutkan nama) terhadap kami. 
 
30. Ya Allah! Ya Khabir, (Yang Maha Berwaspada),  
Kewaspadaan-Mu mencakupi segala perkara, peliharalah kami daripada segala mala 
petaka. 
 
31.  Ya Allah! Ya Halim, (Yang Maha Penyantun),  
Layanilah kami dengan kesantunan-Mu, kami berlindung diri dengan-Mu daripada segala 
kekerasan-Mu. 
 
32. Ya Allah! Ya A’zim, (Yang Maha Agung),  
Dikaulah yang paling agung, tidak ada yang lebih agung daripada-Mu, bantulah kami 
daripada segala pemimpin dan penguasa yang zalim. 
 
33. Ya Allah! Ya Ghafur, (Yang Maha Pengampun), 
Ampunkanlah segala kesalahan dan kesilapan kami, tukarkan kejahatan kami yang lalu 
dengan kebaikan. Hapuskanlah segala dosa-dosa kami, Kami berharap agar dapat mati 
dengan keadaan tiada dosa ya Allah, sesungguhnya azab-Mu menanti mereka yang 
berdosa. 
 
34. Ya Allah! Ya Syakur, (Yang Maha Menghargai) 
Janganlah Dikau sia-siakan segala amalan kami, kami sedar akan amalan kami yang terlalu 
banyak cacat dan kekurangannya, maka dengan nama-Mu ini kami bermohon semoga 
Dikau terima segala amalan-amalan kami. 



 
35. Ya Allah! Ya A’liy, (Yang Maha Tinggi), 
Tiada yang lebih tinggi kedudukannya melainkan hanya Dikau, maka tinggikanlah juga kami 
dalam penghidupan ini dan janganlah Dikau merendahkan kami. 



 
36. Ya Allah! Ya Kabir, (Yang Maha Besar),  
Tiada yang memiliki kebesaran selain Dikau, jadikanlah kami hamba-hamba-Mu yang akan 
sentiasa membesarkan-Mu, janganlah Dikau jadikan kami di kalangan mereka yang 
membesarkan penghidupan dunia, membesarkan harta, membesarkan kedudukan dan 
pangkat, membesarkan manusia. Kami sedar sikap sedemikian hanya akan menyebabkan 
Dikau murka, maka jauhkanlah kami daripada segala yang menyebabkan kemurkaan-Mu. 
 
37.  Ya Allah! Ya Hafiz, (Yang Maha Memelihara), 
peliharalah kami semua, peliharalah anak-anak kami daripada segala bencana keburukan, 
peliharalah kesemua ahli keluarga dan mereka yang kami sayangi daripada segala yang 
tidak diingini, bencana, wabak, penyakit, kemiskinan, perangai dan lain-lain keburukan. 
 
38. Ya Allah! Ya Muqith, (Yang Maha Menepati Waktu), 
Setiap ciptaan-Mu telah Dikau berikan tempoh dan masa, berikanlah kami waktu yang 
membolehkan kami berbakti kepada-Mu, sebaliknya Dikau matikan kami bilamana Dikau 
ketahui dengan waktu itu kami hanya akan menjauhi-Mu. 
 
39. Ya Allah! Ya Hasib, (Yang Maha Penghitung),  
Tiada siapa yang lebih tepat dan cepat menghitung daripada-Mu, dengan keimanan kami 
terhadap nama dan sifat-Mu ini, maka berilah perhitungan yang baik kepada amalan baik 
kami dan ampunkanlah segala kesalahan kami yang lalu. 
 
40. Ya Allah! Ya Jalil, (Yang Maha Agung),  
Tiada yang lebih agung daripada-Mu, terimalah pengakuan ikhlas kami ini dan tetapkanlah 
kami dalam keimanan ini, bahawa tiada yang lebih agung dalam kehidupan kami melainkan 
Dikau. 
 
41.  Ya Allah! Ya Karim,(Yang Maha Mulia),  
Tiada yang lebih mulia daripada-Mu, maka muliakan kami yang beriman kepada 
kemuliaan-Mu. 
 
42. Ya Allah! Ya Raqib, (Yang Maha Mengawasi),  
Pengawasan-Mu mencakupi setiap pelusuk alam ini, tiada satu pun yang terluput daripada 
pemerhatian-Mu, maka berikanlah pengawasan-Mu kepada kami, perhatikanlah anak-anak 
kami, ahli keluarga kami, harta benda kami semasa ketiadaan kami. 
 
43. Ya Allah! Ya Mujib, (Yang Maha Memperkenankan), 
Perkenanlah segala permintaan kami, janganlah Dikau biarkan tangan-tangan yang 
menadah ini dalam keadaan kosong dan sia-sia, kasihanilah kami, cukupkanlah segala 
keperluan kami, jauhkan kami daripada keterpaksaan meminta dan mengemis, hanya 
kepada-Mulah tempat kami meminta. 
 
44. Ya Allah! Ya Wasi’, (Yang Maha Luas) 
Kurniaan-Mu adalah luas, Rahmat-Mu juga adalah luas, maka luaskanlah kurniaan dan 
rahmat-Mu kepada kami. 
 
45. Ya Allah! Ya Hakim, (Yang Maha Bijaksana), 
Tiada yang lebih bijak daripada-Mu, kebijaksanaan-Mu meliputi ciptaan-Mu dan segala 
hukum penetapan-Mu, maka dengan keimanan kami terhadap kebijaksanaan-Mu ini, 
berikanlah kebaikan daripadanya jadikanlah kami di kalangan mereka yang sentiasa 
menyanjungi ciptaan dari hukum-hukum-Mu, termasuk juga hukum syariat-Mu, janganlah 
Dikau jadikan hati dan pemikiran kami meremehkan hukum-hukum-Mu. 



 
46. Ya Allah! Ya Waduud, (Yang Maha Mencintai), 
Cinta-Mu adalah hakiki, cinta-Mu adalah sejati, maka cintailah kami, teruskan menyintai 
kami dan jadikanlah kami di kalangan hamba-Mu yang mencintai-Mu, mencintai Nabi 
utusan-Mu, mencintai kitab-Mu, mencintai agama-Mu dan menyintai segala orang yang 
Dikau cintai. Jadikanlah hati kami benci kepada segala yang Dikau benci. 
 
47.  Ya Allah! Ya Majiid, (Yang Maha Pemurah),  
Murahkanlah kurniaan-Mu kepada kami, murahkan rezeki-Mu kepada kami. 
 
48. Ya Allah! Ya Baa’ith, (Yang Maha Membangkitkan),  
Kami beriman bahawasanya Dikau akan bangkitkan kami sesudah mati nanti, bangkitkanlah 
kami dalam kebaikan dan bersama orang-orang yang Soleh, bangkitkanlah kami untuk 
mendapatkan kebaikan, kemuliaan dan keindahan syurga-Mu. Janganlah Dikau bangkitkan 
kami dalam keadaan dosa yang tidak terampun, ingatkanlah kami kepada hari 
pembangkitan-Mu, janganlah Dikau lalaikan kami daripadanya. 


